
ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᕗ ᐆᒪᔪᓕᕆᔩᑦ ᖃᔅᓯᕌᕈᓐᓇᖃᑦᑕᖁᔨᓂᖏᓐᓂᒃ 

ᐊᐅᓚᑦᑎᑦᑎᐊᕈᒪᓪᓗᑎᒃ ᓴᓪᓕᕐᒥ ᑐᒃᑐᑕᖃᕈᓐᓃᖅᐸᓪᓕᐊᕌᓚᓴᕐᓂᖓᓂᒃ 
 

ᓴᓪᓕᖅ, ᓄᓇᕗᑦ (ᔪᓚᐃ 5, 2012) – ᓄᑖᖅ ᐊᕐᕌᒍᓕᒫᒧᑦ ᖃᔅᓯᕌᕈᓐᓇᕐᓂᕐᒧᑦ ᐃᓱᓕᑦᑕᕐᕕᒃ 1,000-ᓂᒃ ᑐᒃᑐᑦᑐᓐᓇᕐᓂᕐᒥᒃ 

ᐊᑐᓕᕐᓂᐊᖅᐳᖅ ᓴᓪᓕᕐᒥ ᑐᒃᑐᒋᔭᐅᔪᓂ ᔪᓚᐃ 1, 2012-ᖑᓕᖅᐸᑦ.  

“ᐊᐃᑦᑖᕈᓱᒃᑲᓗᐊᖅᐳᒍᑦ ᑕᐃᒪᓐᓈᓗᒃ ᐋᖅᑭᒃᓯᒪᓕᖅᑎᑦᑎᔭᕆᐊᖃᕐᓂᑦᑎᓐᓂᒃ ᐃᓱᓕᑦᑕᖅᑎᑦᑎᔪᒪᓂᕐᒧᑦ ᑐᒃᑐᑕᐅᕙᒃᑐᓂᒃ, ᑭᓯᐊᓂᑦᑕᐅᖅ 

ᑕᐃᒪᓐᓇᑐᐊᖅ ᑭᐅᓯᓯᑲᐅᑎᒋᔪᓐᓇᖅᐳᒍᑦ ᓈᒻᒪᒃᑐᒃᑯᓪᓗ ᐱᓕᕆᐊᕆᓯᑲᐅᑎᒋᓗᒍ ᑕᒪᓐᓇ ᐊᑲᐅᙱᓕᐅᕈᑕᐅᔪᖅ, ᓴᐳᔾᔨᓯᒪᔪᒪᓂᐊᕈᑦᑕ 

ᑐᒃᑐᓂᒃ ᓯᕗᓂᒃᓴᒥ ᐃᓄᒋᔭᐅᓛᖅᑐᓄᑦ,” ᑕᐃᒪᓐᓇ ᒪᓕᒐᓕᐅᖅᑎ ᔭᐃᒥᓯ ᐋᕆᐊᒃ, ᒥᓂᔅᑕᕆᔭᐅᔪᖅ ᐊᕙᑎᓕᕆᓂᕐᒧᑦ ᐅᖃᖅᖢᓂ. 

ᑕᒪᓐᓇ ᐱᓕᕆᐊᖑᓯᒋᐊᖅᑐᖅ ᐋᖅᑭᒃᓯᒪᓕᖅᑎᑕᐅᓚᐅᑲᒃᓯᒪᕗᖅ ᐅᑯᑎᒎᓇᖅ, ᐆᒪᔪᓕᕆᓂᕐᒧᑦ ᐱᖁᔭᑎᒍᑦ, ᑖᒃᑯᑎᒎᓇᕐᓗ 

ᒥᓂᔅᑕᕆᔭᐅᔪᖅ ᐊᕙᑎᓕᕆᓂᕐᒧᑦ ᐱᔪᓐᓇᐅᑎᖃᖅᖢᓂ ᓄᖑᕋᐃᓗᐊᖅᑕᐃᓕᒪᓂᕐᒧᑦ ᐱᓕᕆᐊᖑᓯᑲᐅᑎᒋᔭᕆᐊᓕᖕᓂᒃ ᐊᔾᔨᐅᙱᑦᑐᓂ 

ᑐᐊᕕᕐᓇᓕᖅᑐᓂᓘᓐᓃᑦ ᖃᓄᐃᓕᖓᓂᕆᔭᐅᔪᓂ. ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᖅ (TAH-ᖑᓂᕋᖅᑕᐅᒋᓪᓗᓂ) ᒪᕐᕉᒡᓗ ᐊᒃᑐᐊᓂᓖᒃ 

ᖃᔅᓯᕌᕆᐊᖃᖅᑎᑕᐅᙱᖦᓗᑎᒃ ᐃᓱᓕᑦᑕᕐᕖᒃ ᐊᑐᓕᖅᑎᑕᐅᕙᓪᓕᐊᕗᒃ ᑭᐅᔾᔪᑕᐅᔪᒪᓪᓗᑎᒃ ᑐᐊᕕᕐᓇᖅᑐᒃᑯᑦ ᐱᔪᒪᓂᕆᓚᐅᖅᑕᖓᓄᑦ 

ᓴᓪᓕᕐᒥᐅᑦ ᐆᒪᔪᓕᕆᔨᖏᑕ (HTO-ᖑᓂᕋᖅᑕᐅᒋᓪᓗᑎᒃ). 

“ᐃᓄᐃᑦ ᑕᑯᖃᑦᑕᖅᐳᑦ ᐊᒥᓲᔪᓐᓃᖅᐸᓪᓕᐊᑐᐃᓐᓇᖅᑐᓂᒃ ᑐᒃᑐᓂᒃ ᑕᒫᓂ ᐊᕐᕌᒍᓵᖅᑐᓂ ᐊᑐᖅᑕᐅᖃᑦᑕᓵᖅᑐᓂ,” ᑕᐃᒪᓐᓇ ᓄᐊ 

ᑲᓪᓚᒃ, ᑲᑎᒪᑎᑦᑎᔨᒋᔭᐅᔪᖅ ᐅᖃᖅᑎᒋᔭᐅᕙᒃᑐᕐᓗ ᐊᐃᕖᑦ ᐆᒪᔪᓕᕆᔨᖏᓐᓄᑦ ᓴᓪᓕᕐᒥ ᐅᖃᖅᖢᓂ. “ᓄᓇᓕᖕᒥᐅᑦ ᑭᒡᒐᖅᑐᖅᖢᒋᑦ, 

ᐆᒪᔪᓕᕆᔩᑦ ᑲᑎᒪᔨᖏᑦ ᑕᑯᔪᒪᕗᑦ ᖃᓄᐃᓕᐅᖅᑕᐅᓕᖅᑐᓂᒃ ᑕᒪᓐᓇ ᑭᖑᕙᓗᐊᙱᓐᓂᖓᓂ, ᑐᒃᑐᑕᖃᕈᓐᓃᙱᓐᓂᖓᓂ ᑕᕝᕙᓂ 

ᕿᑭᖅᑕᒥ.” 

ᑲᔪᓯᐊᖏᓐᓇᖅᑐᑦ ᖃᐅᔨᓴᕐᓂᕆᔭᐅᔪᑦ ᑕᑯᑎᑦᑎᓯᒪᕗᑦ ᓴᓪᓕᕐᒥ ᑐᒃᑐᒋᔭᐅᔪᑦ ᖃᔅᓯᐅᓂᖏᑦ ᐅᓄᕈᓐᓃᕆᐊᖅᓯᒪᓕᕐᓂᖏᓐᓂᒃ 30,000-

ᖑᓚᐅᖅᓯᒪᓪᓗᑎᒃ ᑐᒃᑐᐃᑦ 1997-ᒥ 7,800-ᖑᓕᖅᖢᑎᒃ ᑐᒃᑐᐃᑦ 2011-ᒥ, ᑕᒪᓐᓇ ᐅᓄᕈᓐᓃᕆᐊᕐᓂᐅᓪᓗᓂ 75%-ᑲᓴᑦᑎᐊᕐᒥᒃ. 

ᓄᕐᕆᐅᖅᐸᖕᓂᖏᑦ ᑕᒪᒃᑭᖅᖢᑎᒡᓗ ᑐᒃᑐᐃᑦ ᖃᓄᐃᙱᑦᑎᐊᕐᓂᖏᑦ ᐊᒻᒧᒌᐊᖅᓯᒪᔪᒻᒪᕆᐅᓯᒪᓕᖅᐳᑦ, ᑕᐃᒪᐃᓐᓂᖓᓄᓪᓗ ᒫᓐᓇ 

ᖃᓄᐃᓕᖓᕙᓪᓕᐊᓂᖏᑦ ᐅᓄᖅᓯᒋᐊᖅᑕᐅᓂᖏᑦ ᐱᔭᐅᔪᑦ ᐊᒃᓱᕈᓐᓇᖅᑎᑦᑎᓪᓗᑎᒃ ᖃᔅᓯᐅᓂᖏᓐᓄᑦ ᑕᒪᓐᓇᓗ 

ᐃᓱᒫᓗᒍᑕᐅᑦᑎᐊᒻᒪᕆᒃᖢᓂ . ᖁᕝᕙᕆᐊᖅᓯᒪᓕᕐᓂᖓ ᓇᒧᙵᐅᑎᑦᑎᕙᖕᓂᖅ ᓂᐅᕐᕈᑎᒃᓴᓂᒃ ᐊᓯᖏᓐᓄᑦ ᓄᓇᓕᖕᓄᑦ ᐃᓱᒪᒋᔭᐅᕗᖅ 

ᑕᐃᒪᐃᔾᔪᑕᐅᖃᑕᐅᓇᓱᒋᔭᐅᓪᓗᓂᑦᑕᐅᖅ. ᐊᕙᑎᓕᕆᔨᒃᑯᑦ (DOE-ᖑᓂᕋᖅᑕᐅᒋᓪᓗᑎᒃ) ᐃᒪᓐᓇᐅᓇᓱᒋᓐᓈᕗᑦ, ᑐᒃᑐᐃᑦ ᓴᓪᓕᕐᒥ 

ᓄᖑᑕᐅᑐᐃᓐᓇᕆᐊᖃᕐᓂᖏᓐᓂᒃ ᐊᕐᕌᒍᑯᓗᖕᓂ ᐱᖓᓱᓂ ᖃᔅᓯᕌᕈᓐᓇᕐᓃᑦ ᑕᐃᒪᓐᓇ ᑲᔪᓯᑎᑕᐅᖏᓐᓇᖅᐸ. 

DOE-ᑯᑦ ᐱᓕᕆᖃᑎᖃᖃᑦᑕᑦᑎᐊᖅᓯᒪᕗᑦ ᓴᓪᓕᕐᒥᐅᑦ ᐆᒪᔪᓕᕆᔨᖏᓐᓂᒃ ᓄᓇᓕᖕᒥᐅᓂᒡᓗ ᑐᒃᑐᓐᓇᓱᒃᐸᒃᑐᓂᒃ ᓇᐅᑦᑎᖅᓱᕐᓂᕐᒧᑦ 

ᓴᓪᓕᕐᒥ ᑐᒃᑐᒋᔭᐅᔪᓂᒃ. ᑭᐅᔪᒪᓪᓗᑎᒃ ᓄᓇᓕᖕᒥᐅᑦ ᐃᓱᒫᓘᑎᒋᔭᖏᓐᓂᒃ, DOE-ᑯᒃ ᐃᖅᑲᓇᐃᔭᖅᑎᖏᑦ ᖃᖓᑕᒃᑲᓐᓂᖅᖢᑎᒃ 

ᖃᐅᔨᓴᓚᐅᕐᒥᔪᑦ ᔫᓂ ᐱᒋᐊᓕᓵᖅᑎᓪᓗᒍ ᓄᑖᙳᕆᐊᖅᓯᒪᔪᓂᒃ ᖃᔅᓯᐅᓇᓱᒋᓐᓈᔪᒪᓂᕐᒥᒃ. ᖃᐅᔨᓴᕐᓂᕐᒧᑦ ᖃᐅᔨᒪᔭᐅᓕᖅᑐᑦ 

ᓴᖅᑭᑎᑕᐅᓂᐊᖅᐳᑦ ᑕᒪᑐᓴᓂ ᑕᖅᑭᒥ, ᑖᒃᑯᐊᓗ ᑐᓂᔭᐅᓂᐊᖅᖢᑎᒃ ᐆᒪᔪᓕᕆᔨᓄᑦ ᕿᒥᕐᕈᐊᖅᑕᐅᒃᑲᓐᓂᕐᓗᑎᒡᓗ 

ᐋᖅᑭᒃᓯᒪᓕᖅᑎᑦᑎᔪᒪᓂᕐᒧᑦ ᐊᕗᖓᑲᓪᓚᒃᑲᓐᓂᖅ ᐊᐅᓚᑦᑎᓂᕐᒧᑦ ᖃᓄᐃᓕᐅᖁᔭᐅᓇᔭᖅᑐᓂᒃ ᑖᒃᑯᓄᖓ ᑐᒃᑐᓄᑦ. 

ᑕᒪᕐᒥᑦᑎᐊᖅ 1,000 ᑐᒃᑐᓄᑦ ᓂᕕᙵᑖᑦ ᓴᓪᓕᕐᒥᐅᓄᐊᖅᑕᐅᖃᑦᑕᕐᓂᐊᖅᐳᑦ. 

ᑕᑯᓗᒍ ᐃᓚᓕᐅᔾᔭᐅᓯᒪᔪᖅ ᐅᓂᒃᑲᐅᓯᐅᓯᒪᔪᖅ/ᐊᐱᖅᑯᑕᐅᒐᔪᒃᑐᓄᑦ ᑎᑎᕋᖅᓯᒪᔪᖅ. 

 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓵᒃ:

ᔮᑭ ᐸᐳ 

ᐊᐅᓚᑦᑎᔨ ᑐᓴᐅᒪᑎᑦᑎᕙᖕᓂᕐᒧᑦ            

ᐊᕙᑎᓕᕆᔨᒃᑯᑦ 

ᐅᖄᓚᐅᑖ: 867-975-7721 

ᖃᕆᑕᐅᔭᒃᑯᑦ: Jpepper@gov.nu.ca 

ᓄᐊ ᓇᑯᓛᖅ 

ᐊᐅᓚᑦᑎᔨ, ᐊᐃᕖᑦ ᐆᒪᔪᓕᕆᔩᑦ 

ᓴᓪᓕᖅ 

ᐅᖄᓚᐅᑖ: 867-925-8622 

ᖃᕆᑕᐅᔭᒃᑯᑦ: aiviithto@qiniq.com 

